EH Bildu Nafarroa talde parlamentarioari atxikitako foru parlamentari Javier Arza Porras jaunak 11-23/PES-00177 galdera egin du, idatziz erantzun dakion. Hona hemen horri buruz ematen den informazioa:
Lehenik eta behin, gogorarazi behar da ezen, abenduaren 2ko 92/2020 Foru Dekretua aldatzen duen apirilaren 5eko 38/2023 Foru Dekretua indarrean sartu zenetik, eta berorren 46.3 artikulua aplikatuz, Gardentasunaren Atarian argitaratu dela Ikuskaritzako urteko planean jasotako eta 2023ko maiatzaren 8az geroztik egindako ikuskapen arrunt guztien ondorioei buruzko txostena. Hiru hilean behin argitaratzen da, eta, beraz, 2023ko maiatza eta iraila bitartean egindakoak eta jakinarazitakoak daude eskura.
Bigarrenik, parlamentariak planteatutako galderaren harira, 2022. urtean zehar, gorabehera nabarmenak hauteman dira, eta, ondorioz, zehapen espedientea hasteko proposamena egin da honako zentro hauetan:

· Virgen de la Nieva adinekoentzako etxebizitza laguntzaduna (Azkoien): Zerbitzuari ohiko ikuskapena egin ostean, zehapen espedientea irekitzea proposatu zen 15/2006 Foru Legearen 86. artikuluko e) letra ez betetzeagatik, hauxe: “Egoitzako zerbitzuen erabiltzaileei ez ematea laguntza espezializatua eta integrala, etengabe eta bakoitzaren premia berariazkoekin bat heldu dena”; izan ere, zentroa ez zen behar bezala kudeatu honako alderdi egiaztatu hauei dagokienez:
· Laguntza gutxiko zerbitzua eman zitzaien mendekotasun larria eta mendekotasun handia zuten pertsonei.

· Ez zen baloraziorik egin artatutako pertsonen inguruan, Arretarako plan indibidualizatua/ Erabiltzaileari arreta emateko plan integrala, parte hartzeko bilerak erabiltzaileekin/familiekin. 


· Ez zen zerbitzua emateari buruzko kontraturik izenpetu erabiltzaileekin.
· Baimendutakoa ez den beste zerbitzu gisa eman zen aditzera.
12.001 euroko zehapena jarri zen, eta interesdunak ordaindu zuen. Aldi berean, zerbitzua emateko baimena errebokatu zen; horrenbestez, gaur egun zerbitzu horrek ez du funtzionatzeko baimenik  eta zeukan erregistroko idazpena deuseztatu egin da. 
– Alpa, adinekoentzako eguneko zentroa (Uharte): Zerbitzuari ohiko ikuskapena egin ostean, zehapen espedientea irekitzea proposatu zen 15/2006 Foru Legearen 86. artikuluko e) letra ez betetzeagatik, hauxe: “Egoitzako zerbitzuen erabiltzaileei ez ematea laguntza espezializatua eta integrala, etengabe eta bakoitzaren premia berariazkoekin bat heldu dena”; izan ere, zentroa ez zen behar bezala kudeatu honako alderdi egiaztatu hauei dagokienez:
· Langileen ratioak ez ziren bete zentrora egindako ikuskapeneko azken hiru bisitetan.
· Arretarako plan indibidualizatuan/Erabiltzaileari arreta emateko plan integralean ez ziren sartu erabiltzailetzat jo ahal izateko ezarritako gutxieneko baldintzak, behin aurreko ikuskapen bisitan zuzentzeko ezarritako epea igaro ondoren. Bidenabar, egiaztatu da erabiltzaileari esleitutako erreferentziazko langilerik ez dagoela eta horren edukiaren berri ez zaiela idatziz ematen, ez familiei, ez erabiltzaileei.
· Zentroan menu birrinduak ematen jarraitu da nahiz eta ikuskapeneko aurreko bisitan ohartarazi.
12.001 euroko zehapena jarri zen, eta interesdunak ordaindu zuen. Aurten oraindik ez da ikuskapeneko urteko bisita egin. 
– Adingabeendako neurri judizialen Arangurengo zentroa: Zentroko adingabeetako batek jarritako salaketa jaso ondoren, espedientea irekitzea proposatu zen 15/2006 Foru Legearen 86. artikuluko e) letra ez betetzeagatik, hauxe: “Egoitzako zerbitzuen erabiltzaileei ez ematea laguntza espezializatua eta integrala, etengabe eta bakoitzaren premia berariazkoekin bat heldu dena”; izan ere, zentroa ez zen behar bezala kudeatu honako alderdi egiaztatu hauei dagokienez:
· Hezitzaile baten jarduketa desegokiak baimendu ziren, gutxienez bitan eta egoiliar berarekin, eta neurri zuzentzaile edota erreparazio neurririk ez zen hartu (langileari diziplinazko espedientea hastea).
12.000 euroko zehapena jarri zen, eta erakundeak ordaindu zuen.
– Amavir Oblatas adinekoendako egoitza zentroa (Iruña): Zentroko erabiltzaile baten senide batek jarritako salaketa jaso ondoren, espedientea irekitzea proposatu zen 15/2006 Foru Legearen 86. artikuluko e) letra ez betetzeagatik, hauxe: “Egoitzako zerbitzuen erabiltzaileei ez ematea laguntza espezializatua eta integrala, etengabe eta bakoitzaren premia berariazkoekin bat heldu dena”; izan ere, zentroa ez zen behar bezala kudeatu honako alderdi egiaztatu hauei dagokienez:
· Ez ziren egokiro ikertu gerokultore batek erabiltzaileari egun zehatz batean emandako arretaren ondorioz jarritako salaketaren egitateak.
· Egoiliarraren alabari hurrengo egunean ez zitzaion jakinarazi intzidente bat egon zela.
· Zuzendariak uko egin dio gertakarien txostena entregatzeari, nahiz eta egitateak ikusita egoiliarraren alabak eskatu.
· Egoiliarrak adierazitakoaren arabera eta ikuskapeneko bisitan egiztatu zenez, gerokultoreek atzerapena izan zuten laguntza emateko orduan. 
· Azaldutako egitateengatik hasitako zehapen prozedura ez zen egokiro gauzatu inplikatutako gerokultoreekin.
Zehapen espedientea hasi zen baina iraungi egin zen; hala ere, egitateak preskribatu ez direnez, berriz hasi da eta izapidetzen ari da.
– Zangozako San Vicente Paul, udalaren zahar etxea. Zentroko erabiltzaile baten senide batek jarritako salaketa jaso ondoren, espedientea irekitzea proposatu zen 15/2006 Foru Legearen 86. artikuluko e) letra ez betetzeagatik, ahuxe: “Egoitzako zerbitzuen erabiltzaileei ez ematea laguntza espezializatua eta integrala, etengabe eta bakoitzaren premia berariazkoekin bat heldu dena”; izan ere, zentroa ez zen behar bezala kudeatu honako alderdi egiaztatu hauei dagokienez:
· Ez zen bete Erortzeak kudeatzeko eta erortzeko arriskuetarako protokoloa egoitza zentroan.
Bidenabar, aipatu den Foru Legearen 85. artikuluko a) letran tipifikatutako arau-hauste bat ere hauteman zen, hauxe: “Egoitzako zerbitzuen erabiltzaileei legez aitorturiko eskubide hauek urratzea: zerbitzuko barne erregelamendua eskura izan eta ezagutzea, kexak eta iradokizunak jaso eta ebazteko sistema bat egotea, erabiltzaileari zerbitzuaren prezioa eta ordainetan eman behar duena jakinaraztea eta erabiltzailearentzat garrantzitsuak diren objektu pertsonalak edukitzea”. Honako hauek izan ziren arau hori hautsi izanaren arrazoi egiaztatuak: 
· Zentroak ez zuen behar bezalako kudeaketa egin kexak eta erreklamazioak tratatzeko orduan, eta dagoen protokoloa ez zuen bete senideari erantzunik eman ez ziolako.
Arau-hauste astunagatik 12.001 euroko zehapena jarri zitzaion, eta 300 euroko beste bat arau-hauste arinagatik. Biak ordaindu ziren.
Azkenik, 2023. urtean zehar (urrira arte), gorabehera nabarmenak hauteman dira, eta, ondorioz, zehapen espedientea hasteko proposamena egin da honako zentro hauetan:
– Nuestra Señora de Gracia adinekoen egoitza (Viana) Zerbitzuari ohiko ikuskapena egin ostean, zehapen espedientea irekitzea proposatu zen 15/2006 Foru Legearen 86. artikuluko e) letra ez betetzeagatik, hauxe: “Egoitzako zerbitzuen erabiltzaileei ez ematea laguntza espezializatua eta integrala, etengabe eta bakoitzaren premia berariazkoekin bat heldu dena”. Honako hauek izan dira arrazoiak:
· Urratu egin zen erabiltzaileak duintasunerako eta intimitaterako duen eskubidea alderdi eta egoera bitan: batetik, beste gela batzuetara igarotzeko gelei dagokienez, eta, bestetik, komunera joateko orduan ere eskubideen urraketa hauteman zen. 
Zehapen espedientea hasi da eta une honetan izapidetzen ari da.
– Amavir Ibañeta adinekoendako egoitza (Erro): Zerbitzuari ohiko ikuskapena egin zitzaion, eta zehapen espedientea irekitzea proposatu zen Gizarte zerbitzuei buruzko abenduaren 14ko 15/2006 Foru Legearen 86. artikuluko m) letran tipifikatutako arau-hauste astuna egin zelako, zehazki, hauxe: “Zerbitzuek jarduteko edo homologaturik egoteko bete behar dituzten baldintzak eta kalitate estandarrak erregulatzen dituen araudia ez betetzea”. Hain zuzen ere, ez ziren bete zentroko Zuzendaritzak bete beharreko betekizunak. Betekizun eta kalitate estandar horiek jasota daude II. Eranskineko A apartatuan (Egoitza zerbitzuak), honako dekretu honetan: 92/2020 Foru Dekretua, arautzen dituena, batetik, Nafarroako Foru Komunitateko gizarte zerbitzuen sistemaren barruan, egoitza zerbitzuen, eguneko zerbitzuen eta zerbitzu anbulatorioen funtzionamendua adinekoen, desgaitasuna dutenen, eritasun mentala dutenen eta gizarte-inklusioaren arloetan, eta bestetik, baimenen, aurretiazko komunikazioen eta homologazioen araubidea 5. puntuko d) apartatuan jasota dago, zentroko Zuzendaritzak bete beharreko betekizunen artean, postu hori betetzen duenak unibertsitateko titulazioa izan beharko duela; kasu honetan, ez da betetzen. 
Zehapen espedientea hasi da eta une honetan izapidetzen ari da.
– Amavir Argaray adinekoendako egoitza zentroa (Iruña): Zentroko erabiltzaile baten senide batek jarritako salaketa jaso ondoren, espedientea irekitzea proposatu zen 15/2006 Foru Legearen 86. artikuluko e) letra ez betetzeagatik, hauxe: “Egoitzako zerbitzuen erabiltzaileei ez ematea laguntza espezializatua eta integrala, etengabe eta bakoitzaren premia berariazkoekin bat heldu dena”; izan ere, zentroa ez zen behar bezala kudeatu honako alderdi egiaztatu hauei dagokienez:
· Gluzemia kontrolak ez ziren egin 2023ko abuztuaren 5etik urte bereko abuztuaren 26ra bitarte, eta egiteko derrigortasuna dago nola Nafarroako Osasun Zerbitzuaren Oinarrizko Osasun Laguntzaren aldetik hala zentroaren beraren medikuntza ataletik.
Zehapen espedientea irekitzeke dago oraindik. 
– Domus VI adinekoendako egoitza zentroa (Iruña): Zentroko erabiltzaile baten senide batek jarritako salaketa jaso ondoren, espedientea irekitzea proposatu zen 15/2006 Foru Legearen 86. artikuluko e) letra ez betetzeagatik, hauxe: “Egoitzako zerbitzuen erabiltzaileei ez ematea laguntza espezializatua eta integrala, etengabe eta bakoitzaren premia berariazkoekin bat heldu dena”; izan ere, zentroa ez zen behar bezala kudeatu honako alderdi egiaztatu hauei dagokienez:
· Erabiltzaile baten erorketa ez zen behar bezala unean bertan erregistratu, eta erregistroak aipatutakoez bestelako egun batzuetan egin ziren, oker, kontraesanekin eta hutsekin.
· Ez ziren behar bezala erregistratu egoiliarrari erori ostean egindako balorazioa, hurrengo egunetako jarraipena eta eboluzioa eta Larrialdietako Zerbitzura bideratzeko balorazio medikoa.
· Familiari ez zitzaion senidea erori izanaren berri eman, ezta senidearen eboluzioaren eta egoeraren berri ere, eta ez zitzaien jakinarazi Larrialdietako Zerbitzura bideratu zutenik.
12.000 euroko zehapena jarri zen, eta erakundeak ordaindu zuen.
– Amavir Valle de Egüés egoitza zentroa (Eguesibar):  Zentroko langile ohi batek jarritako salaketa jaso ondoren, espedientea irekitzea proposatu zen 15/2006 Foru Legearen 86. artikuluko e) letra ez betetzeagatik, hauxe: “Egoitzako zerbitzuen erabiltzaileei ez ematea laguntza espezializatua eta integrala, etengabe eta bakoitzaren premia berariazkoekin bat heldu dena”; izan ere, zentroa ez zen behar bezala kudeatu honako alderdi egiaztatu hauei dagokienez: 
· Zaintzaileen intzidentzien erregistroko koadernoan eta profesional teknikoen bilakaera klinikoan (erizaintza) ez da jasotzen idazketa bat, non zehaztasunez eta esplizituki transkribatzen diren salatutako eguneko arratsaldeko txandan gertatutako gertakariak eta txanda horretan neurtutako parametro klinikoak, erabiltzaileari buruzkoak.
Zehapen espedientea hasi da eta une honetan izapidetzen ari da.
Azkenik, adierazi behar da urtean zehar zehapena jaso duten zentro guztiei berrikuspena eginen zaiela datorren urtean, 2024. urteko Ikuskapeneko Plana gauzatzen denean.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.
Iruñean, 2023ko azaroaren 22an

